
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৬
চয়নিকা





বনের পাখি বলে—“না,

সেথা কোথায় উড়িবারে পাই।”
খাঁচার পাখি বলে —“হায়,

মেঘে কোথায় বসিবার ঠাই।”


এমনি দুই পাখি দোঁহারে ভালোবাসে,
তবুও কাছে নাহি পায়।

খাঁচার ফাঁকে ফাঁকে পরশে মুখে মুখে,
নীরবে চোখে চোখে চায়।

দু-জনে কেহ কারে বুঝিতে নাহি পারে,
বুঝাতে নারে আপনায়।

দু-জনে একা একা ঝাপটি’ মরে পাথা,
কাতরে কহে, “কাছে আয়।”
বনের পাখি বলে—“না,

কবে খাঁচায় রুধি’ দিবে দ্বার।”
খাঁচার পাখি বলে—“হায়,

মোর শকতি নাহি উড়িবার।”





—সোনার তরী

শাহাজাদপুর

১৯ আষাঢ়, ১২৯৯

